
	1. Նախագծի 1-ին կետի 3-րդ ենթակետով նոր խմբագրությամբ շարադրվող 5-րդ կետի համաձայն՝ մինչև սույն որոշման ուժի մեջ մտնելը տեղադրված և կնքված տվյալների առցանց փոխանցմամբ ջրահաշվիչ (ջրաչափիչ) սարքերը կարող են շահագործվել առանց փոխարինման և վերակնքման, եթե համապատասխանում են սույն որոշման պահանջներին, իսկ տվյալների առցանց փոխանցում չապահովող ջրահաշվիչ (ջրաչափիչ) սարքերը ենթակա են փոխարինման և վերակնքման։».
Ի տարբերություն գործող կարգավորման, տվյալ դեպքում հին սարքերը օգտագործելու համար լրացվում է նոր պայման, այն է՝ եթե համապատասխանում են սույն որոշման պահանջներին: 
Այսպիսով ստացվում է, որ եթե մինչև սույն որոշման ուժի մեջ մտնելը տեղադրված և կնքված տվյալների առցանց փոխանցմամբ ջրահաշվիչ (ջրաչափիչ) սարքերը չհամապատասխանեն Որոշման պահանջներին, այդ թվում նախագծով լրացվող, դրանք այլևս չեն կարող շահագործվել, հետևաբար դրանք ենթակա են փոխարինման: 
Այս առումով հարկ է նշել, որ նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից: Այսպիսով՝ ստացվում է, որ այն դեպքում, երբ ջրահաշվիչ (ջրաչափիչ) սարքերը չհամապատասխանեն Որոշման պահանջներին, դրանք ակտի հրապարակման հաջորդ օրվանից համարվելու են Որոշման պահանջներին չհամապատասխանող, իսկ շահագործողները ողջամիտ ժամկետ չեն ունենալու դրանք Որոշման պահանջներին համապատասխանեցնելու համար, ինչի արդյունքում էլ նրանց համար առաջանալու են համապատասխան իրավական հետևանքներ:
Նշվածից բխում է, որ նախագծով նախատեսված կարգավորումը վատթարացնող դրույթներ է պարունակում իր մեջ:
Ելնելով վերոգրյալից՝ հայտնում ենք, որ նախագծի հիշյալ կարգավորումներն անհրաժեշտ է վերանայել՝ նկատի ունենալով նաև «Նորմատիվ իրավական ակտերի մասին» օրենքի 23-րդ հոդվածի 2-րդ մասի պահանջները, որոնց համաձայն՝ Նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
	1. Ընդունվել է 
Որպես լրացուցիչ պարզաբանում հայտնում եմ, որ Կառավարության 14.12.2023թ. N 2207-Ն որոշումն ուժի մեջ է մտել 2024 թվականի հունվարի մեկից։ Հետևաբար, ջրօգտագործողները Ջրային օրենսգրքի և 2207-Ն որոշման պահանջների համաձայն արդեն իսկ պարտավոր էին ունենալ  ունենալ տվյալների առցանց փոխանցմամբ համապատասխան ջրահաշվիչ (ջրաչափիչ) սարքեր։  Այս առումով նախագծով փաստացի նոր պարտավորություն չի սահմանվում, այլ հստակեցվում է, որ  մինչև որոշման ուժի մեջ մտնելը տեղադրված և կնքված սարքերը ևս պետք է համապատասխանեն գործող կարգավորմամբ սահմանված պահանջներին։
Ուստի, Նախագծով անձանց իրավական վիճակի վատթարացում չի նախատեսվում։

	2. Նախագծով լրացվող 7.1-րդ կետի համաձայն՝ գարնանային վարարումների ժամանակահատվածում էկոլոգիական թողքը չի հաշվառվում: Այս առումով առաջարկում ենք ներկայացնել պարզաբանումներ այն մասին, թե արդյոք «գարնանային վարարումների ժամանակահատվածը» հստակ և որոշակի է և արդյոք կարգավորումների կիրառության արդյունքում չեն առաջանա տարաբնույթ մեկնաբանություններ:
	2.  Ընդունվել է։
Որպես լրացուցիչ պարզաբանում հայտնում եմ, որ պայամանավորված տվյալ տարվա հիդրոօդերևութաբանական պայմանաներից գարնանային վարարումները տարբեր գետերում բնականաբար կարող են սկսվել և ավարտվել տարբեր ժամանակահատվածներում։ «գարնանային վարարումների ժամանակահատվածից դուրս ժամանակահատվածում» ձևակերպումը տրված է հետևյալ տրամաբանությունից ելնելով, որ այդ ժամանակահատվածում գետահունում հնարավոր է իրականացնել ջրաչափական աշխատանքներ։

	3. Նախագծի 1-ին կետի 7-րդ ենթակետի համաձայն՝ Ջրաչափիչ սարքի տագնապային ազդանշանի, սարքի խափանման, վթարների, էլեկտրական էներգիայի բացակայության և ամսվա ընթացքում հինգ անգամ ջրօգտագործման թույլտվությամբ սահմանված ջրի չափաքանակներից ավելի ջրառ իրականացնելու դեպքում լիազոր մարմինը տեղեկացնում է բնապահպանության և ընդերքի տեսչական մարմնին՝ օրենքով սահմանված կարգով պատասխանատվության ենթարկելու նպատակով: 
Այս առումով, հարկ է նկատել, որ ջրաչփիչ սարքի բացակայությունը և ջրօգտագործման թույլտվությամբ սահմանված ջրի չափաքանակներից ավելի ջրառ իրականացնելը վարքագծի տարբեր դրսևորումներ են։ Ըստ այդմ, Ջրային օրենսգրքի մի շարք կարգավորումներ կարգավորում են ջրօգտագործումը ՋԹ-ով սահմանված չափաքանակներին և պայմաններին համապատասխան օգտագործելու հետ կապված հարաբերությունները։ Նման կարգավորմամբ «հինգ անգամյա» շեմ սահմանելու պարագայում  կստացվի մի իրավիճակ, որ 1-ից 4 անգամյա խախտումների համար Օրենսգրքով սահմանված պատասխանատվությունը վրա չի հասնի։ Քանի որ Օրենսգիրքն արգելում է ցանկացած գերազանցում, ապա ենթաօրենսդրական ակտով նման սահմանափակում նախատեսելը կարող է խնդրահարույց լինել։ Բացի այդ, նման կարգավորման պարագայում ստացվում է, որ Տեսչական մարմինը ամսվա ընթացքում 5-ամյա խախտում հայտնաբերելու պարագայում մեխանիկորեն տուգանելու է, ինչը կրկին ձևակերպումների մասով վերանայման կարիք ունի։
Միաժամանակ, Որոշմամբ արդեն իսկ սահմանված է, որ ջրօգտագործողը պետք է տեղեկացնի լիազոր մարմնին, իսկ խափանումը կամ վթարը չվերացնելը առաջացնում է պատասխանատվություն։ Արդյունքում նման կարգավորումից պարզ չէ թե սարքի շեղման թույլատրելի սահմանաչափը որն է։ Ընդ որում, ներկայացված հիմնավորումներից պարզ չէ, թե ինչով է պայմանավորված հինգ անգամ խախտման փաստի ընտրությունը:
	3.  Ընդունվել է։
Որպես լրացուցիչ պարզաբանում հայտնում եմ, որ  ջրառի տվյալների առցանց փոխանցման միասնական հարթակի վերջին երկու տարիների ընթացքում արձանագրված տվյալների ուսումնասիրությունը ցույց է տվել, որ եզակի կամ ոչ պարբերական գերազանցումները (1-4 դեպք) առանձին դեպքերում կարող են պայմանավորված լինել կապի խափանումներով, տվյալների փոխանցման ընդհատումներով կամ այլ տեխնիկական պատճառներով և միշտ չէ, որ վկայում են փաստացի խախտման մասին։
Հարկ է նշել, որ Նախագծով նախատեսված «ամսվա ընթացքում հինգ անգամ» չափանիշը չի դիտարկվում որպես ջրօգտագործման թույլտվությամբ սահմանված  ջրի չափաքանակների գերազանցման թույլատրելի շեմ, և չի սահմանափակում Ջրային օրենսգրքով նախատեսված պատասխանատվության կիրառումը  ջրօգտագործման թույլտվությամբ սահմանված չափաքանակների գերազանցման դեպքում, իսկ  լիազոր մարմնի կողմից տեսչական մարմնին տեղեկացնելը ինքնին չի նշանակում անձի  մեխանիկորեն տուգանում։
Միաժամանակ, հայտնում եմ նաև, որ սույն կետը խմբագրվել է։


	4․ Նախագծի պաշտոնական ինկորպորացման խնդիրներից խուսափելու նպատակով, Նախագծի 1-ին կետի 1-ին և 2-րդ ենթակետով նախատեսված կարգավորումը անհրաժեշտ է վերանայել, քանի որ Նախագծի վերնագրում «Պաշարների» բառը օգտագործվում մեկից ավելի անգամ։ Մասնավորապես՝ անհրաժեշտ է նշել, թե կոնկրետ որ «պաշարներ» բառից հետո է նախատեսվում կատարել համապատասխան լրացումը:
Վերոնշյալ կարգավորումների համատեքստում համապատասխան փոփոխություններ կատարելու անհրաժեշտություն կառաջանա նաև գործող որոշման 1-ին կետով հաստատվող հավելված N1-ի վերնագրում և վերաբերելի այլ դրույթներում նույնպես։
	4. Ընդունվել է

	5․Նախագծի 1-ին կետի 5-րդ ենթակետի «գ» պարբերությամբ նախատեսված է հիմնական ակտի 1-ին հավելվածի 11-րդ կետը «մ3/վրկ» բառերից հետո լրացնել «, մ3/ամիս» բառերով։
Այս կապակցությամբ առաջարկում ենք նշված կարգավորումը նախատեսել «մ3/օր» բառերից հետո, շարադրելով հետևյալ կերպ․ 
«Ջրաչափիչ սարքի միջոցով փոխանցում են ջրի հոսքի և քանակի վերաբերյալ տվյալները լ/վրկ կամ մ3/վրկ, մ3/օր, մ3/ամիս կամ մ3/տարի ձևաչափերով:»։
	5. Ընդունվել է

	6․Նախագծի 1-ին կետի 6-րդ ենթակետի «ա» պարբերությամբ նախատեսվում է 2-րդ հավելվածի 13-րդ կետի 2-րդ ենթակետը շարադրել հետևյալ խմբագրությամբ. 
Կնքված ջրաչափիչ սարքի կնիքը կարող է պոկվել`
   «2) ջրօգտագործողի կողմից, ինչի մասին ջրօգտագործողն անմիջապես տեղեկացնում է լիազոր մարմնին՝ պատճառը, վերացման ժամկետը և անհրաժեշտ այլ տեղեկություններ.».։
Այս կապակցությամբ հայտնում ենք, որ «պատճառը» բառից առաջ անհրաժեշտ է լրացնել «նշելով» բառը։
Միևնույն ժամանակ հայտնում ենք, կարգավորումը որոշակիության տեսանկյունից խնդրահարույց է, մասնավորապես պարզ չէ, թե ինչի վերացման ժամկետի վերաբերյալ տեղեկություն է նախատեսվում հայտնել լիազոր մարմնին (վթարի, ջրաչափիչ սարքի կնիքը պոկելու), ուստի այս կապակցությամբ կարգավորումն անհրաժեշտ է վերանայել։
Միևնույն ժամանակ որոշակիության կանոնի պահանջից ելնելով, առաջարկում ենք նույն կարգավորմամբ հստակեցնել, թե ինչ «անհրաժեշտ այլ տեղեկություններ» ևս կարող են պահանջվել։
	6. Ընդունվել է

	2.   Ֆինանսների նախարարություն
	20.04.2026

	
	01/9-2/10592-2026

	Դիտողություններ և առաջարկություններ չկան:
	

	3.   էկոնոմիկայի նախարարություն
	20.04.2026թ.

	
	01/9741-2026

	Առարկություններ և առաջարկություններ չկան:
	

	4.    Տարածքային կառավարման և ենթակառուցվածքների նախարարություն
	10.04.2026թ.

	
	ԴԽ//10297-2026

	Նախագծի 5-րդ կետով սահմանված՝ «գարնանային վարարումների ժամանակահատվածից դուրս ժամանակահատվածում» ձևակերպումը, կարող է լինել խնդրահարույց՝ չափելիության, միանշանակ սահմանման և արձանագրման տեսանկյունից: Պատճառն այն է, որ գարնանային վարարումների ժամկետները տարեցտարի փոփոխվում են՝ կախված կլիմայական և հիդրոլոգիական պայմաններից: Ուստի առաջարկվում է այս ձևակերպման մեջ հղում կատարել Հիդրոօդերևութաբանական ծառայության կողմից սահմանված տեղեկատվությանը:
Նախագծում միաժամանակ օգտագործվում են «ջրահաշվիչ (ջրաչափիչ) սարք» և «ջրաչափիչ սարք» ձևակերպումները: Առաջարկվում է կիրառել միասնական տերմինաբանություն:
	Ընդունվել է։
Որպես լրացուցիչ պարզաբանում հայտնում եմ, որ պայամանավորված տվյալ տարվա հիդրոօդերևութաբանական պայմանաներից գարնանային վարարումները տարբեր գետերում բնականաբար կարող են սկսվել և ավարտվել տարբեր ժամանակահատվածներում։ «գարնանային վարարումների ժամանակահատվածից դուրս ժամանակահատվածում» ձևակերպումը տրված է հետևյալ տրամաբանությունից ելնելով, որ այդ ժամանակահատվածում գետահունում հնարավոր է իրականացնել ջրաչափական աշխատանքներ։
Պարզաբանում։  «ջրաչափիչ սարք» բառերի կիրառության համար հիմք է հանդիսացել գործող որոշման 1-ին հավելվածի 1-ին կետը։


	Նախագծի 7.1 կետի 3-րդ ենթակետում «Ջրառի ծավալը՝ գետի բնական հոսքի հինգ տոկոսը (5%) չգերազանցելու դեպքում» ձևակերպումը պարունակում է հավանական ռիսկեր: Գետի բնական հոսքը մեծ հաճախականությամբ փոփոխական մեծություն է (կախված մի շարք հանգամանքներից): Անհրաժեշտ է հստակեցնել, թե որ ժամանակահատվածի միջին հոսքի հիման վրա է հաշվարկվում այդ 5%-ը (օրինակ՝ բազմամյա միջին, նվազագույն, կամ կոնկրետ ամսվա կամ ժամանակահատվածի):
	Ընդունվել է

	12-րդ կետի «դ» ենթակետի փոփոխությունը ենթադրում է, որ Լիազոր մարմինը պետք է համաձայնություն տա «այլընտրանքային վայրում» ջրաչափիչ սարք տեղադրելու վերաբերյալ: Հիմնավորման մեջ նշվում է ինտերնետային հասանելիության բացակայությունը կամ ջրառի կետում տեղադրելու անհնարինությունը: Սակայն նախագիծը չի սահմանում որևէ չափորոշիչ կամ ժամկետ, թե որ դեպքերում է Լիազոր մարմինը պարտավոր մերժել կամ բավարարել այդ պայմանները: Սա թողնում է բավական դատողության դաշտ և կարող է հանգեցնել ռիսկերի կամ չհիմնավորված մերժումների: 
	Ընդունվել է։
Որպես լրացուցիչ պարզաբանում հայտնում եմ, որ գործող որոշման 1-ին հավելվածի 12-րդ կետի համաձայն ինտերնետային հասանելիության բացակայության և/կամ ջրառի կետում տեղադրելու անհնարինության դեպքում ջրօգտագործողը պարտավոր է ջրային ռեսուրսների կառավարման և պահպանության մարմնին (այսուհետ՝ լիազոր մարմին) ներկայացնել Հայաստանի Հանրապետության տարածքում գրանցված ինտերնետային ծառայություն մատուցող կամ ջրաչափիչ սարքը տեղադրող կազմակերպության (կազմակերպությունների) կողմից տեղեկանք, որով հիմնավոր ներկայացվում է սարքի տեղադրման անհնարինության հիմքերը, ինչն էլ  հիմք է հանդիսանում Լիազոր մարմնի համաձայնությունը ստանալու կամ մերժելու համար։
Գործող կարգի 12-րդ կետի առաջարկվող փոփոխության նպատակը այլընտրանքային վայրում սարքերը տեղադրելու վերաբերյալ պայմանը ջրօգտագործման թույլտվության մեջ ամրագրելն է։

	5.   Բնապահպանության և ընդերքի տեսչական մարմին
	22.04.2026թ.

	
	01/29.1/1/2880-2026

	1. Որոշման 1. մասի 5) կետի համաձայն՝ 2207-Ն որոշման 1-ին հավելվածում լրացվող նոր 7.1 կետի 3) ենթակետով էկոլոգիական թողքի հաշվառման համար ջրաչափիչ սարքերի տեղադրման պահանջից ազատվում են «ջրառի ծավալը՝ գետի բնական հոսքի հինգ տոկոսը (5%) չգերազանցելու դեպքում, բացառությամբ՝ էներգետիկ, ոռոգման ջրամատակարարման և ջրի տեղափոխման նպատակներով ջրօգտագործման դեպքերում»։ Ենթակետը պարզաբանման կարիք ունի, քանի որ եղանակային պայմաններով պայմանավորված գետի հոսքը տատանվում է։ 
	1. Ընդունվել է։

	2. Որոշման 1. մասի 5) կետի համաձայն՝ 2207-Ն որոշման 1-ին հավելվածում լրացվող նոր 7.1 կետի 4) և 5) «հիդրոլոգիական տեսանկյունից ջրառի կետերի և հիդրոլոգիական դիտակետերի գետահատածքների համընկնման» և «գործող հիդրոլոգիական դիտակետերի բացակայության կամ դրանց հիդրոլոգիական տեսանկյունից չհամընկնելու» ենթակետը պարզաբանման կարիք ունի, քանի որ չի հստակեցվում թե որն է ջրառի և հիդրոլոգիական դիտակետերի համընկնումը։ 

Որպես լրացուցիչ պարզաբանում հայտնում եմ, որ «ջրառի և հիդրոլոգիական դիտակետերի համընկնումը» ձևակերպումը վերաբերում է այն դեպքին, երբ ջրառի կետը հիդրոլոգիական դիտակետի նկատմամբ այնպիսի դիրք ունի որոնց միջև գետային հոսքի փոփոխություն տեղի չի ունենում։ Եվ ջրօգտագործման թույլտվության մեջ ամրագրվելու է թե տվյալ ջրառի կետի հետ, որ հիդրոլոգիական դիտակետն է համընկնող։  

Հաշվի առնելով վերոգրյալը՝ առաջարկում եմ կազմակերպել հանդիպում քննարկման նպատակով։

